
ᓯᕗᓕᖅᑎ ᓇᓗᓇᐃᖅᓯᔪᖅ ᒥᓂᔅᑕᐃᑦ ᑐᒡᓕᖏᑕ ᐊᓯᔾᔨᖅᑕᐅᓂᖏᓐᓂᒃ 
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 24, 2008) – ᐱᓕᕆᐊᖃᖅᑐᓂ ᑕᑯᓐᓇᙳᐊᖅᑕᒥᓂᒃ 
ᑲᔪᖏᖅᓴᐃᒍᒪᓂᕐᒧᑦ ᓄᓇᕗᒻᒥᐅᓂᒃ, ᓯᕗᓕᖅᑎ ᐄᕙ ᐋᕆᐊᒃ ᓇᓗᓇᖅᓯᓯᒪᔪᖅ ᐊᖏᔪᖅᑲᐅᑎᓂᒃ 
ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᖏᓐᓂ. 
 
ᑐᓴᕆᐊᕐᕕᖃᓚᐅᖅᑐᓂ ᒥᓂᔅᑕᓂᒃ ᐊᖏᔪᖅᑲᐅᑎᓂᓪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ, ᓯᕗᓕᖅᑎ ᐋᕆᐊᒃ 
ᑎᒃᑯᐊᖅᑕᖏᑦ ᐊᑑᑎᖃᑦᓯᐊᕋᓱᐊᖅᑐᑦ ᖃᐅᔨᒪᓂᖏᓐᓂᒃ ᐱᔪᓐᓇᕐᓂᖏᓐᓂᓪᓗ. “ᓯᕗᒧᒋᐊᕐᓂᐊᕈᑦᑕ 
ᑐᙵᕕᖃᕆᐊᖃᕋᑦᑕ ᐱᕙᓪᓕᐊᑎᑦᓯᓂᕐᒧᑦ ᐊᑑᑎᖃᕐᓂᒧᓪᓗ ᐱᓕᕆᔾᔪᑎᑦᓴᑦᓯᐊᕆᓂᖅᐹᑦᑎᓐᓂᒃ, 
ᓄᓇᕗᒻᒥᐅᑦ, ᐃᓚᒋᓕᐅᑎᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕗᑦ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
“ᐅᓪᓗᒥ ᑎᒃᑯᐊᖅᑕᐅᔪᑦ ᑕᐃᒪᐃᓕᐅᕈᑎᐅᔪᑦ, ᐅᑎᖅᑎᑦᑐᒋᑦ ᐃᓚᖏᑦ ᒥᓂᔅᑕᐃᑦ ᑐᒡᓕᖏᑦ 
ᐱᕚᓪᓕᕈᑕᐅᓂᖅᐹᖑᖁᓪᓗᒋᑦ ᓴᙱᓂᖏᓐᓄᑦ ᐱᕙᓪᓕᐊᑎᑕᐅᖁᓪᓗᒋᓪᓗ ᐱᔪᓐᓇᕐᓂᖏᑦ ᐊᓯᖏᑕ.” 
 
ᒫᑲᔅ ᕙᐳ ᐱᒋᐊᕐᓂᐊᖅᑐᖅ ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᓕᕆᔨᒃᑯᓐᓄᑦ ᑎᑎᕋᖅᑎᐅᓂᕐᒧᓪᓗ ᒥᓂᔅᑕᓄᑦ 
ᒐᕙᒪᐅᓚᐅᖅᑐᓄᑦ ᐊᕐᕌᒍᓂᒃ ᓯᑕᒪᓂᒃ ᒥᓂᔅᑕᒧᑦ ᑐᒡᓕᐅᓚᐅᖅᑐᓂ ᒪᓕᒐᓕᕆᔨᒃᑯᓐᓄᑦ. 
 
ᑕᐃᕕᑎ ᐅᒥᕈᐃᑦᑐᖅ ᐅᑎᕐᓂᐊᖅᑐᖅ ᐱᓕᕆᐊᑦᓴᒥᓄᑦ ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 
ᐃᓂᒋᓚᐅᖅᑕᖓ ᑭᖑᓂᑦᑎᓐᓂ ᐊᕐᕌᒍᓂᒃ ᐱᖓᓲᔪᖅᑐᓂᒃ. 
 
ᓴᐃᒪᓐ ᐊᕙ ᐊᕙᑎᓕᕆᔨᒃᑯᓐᓂ ᒥᓂᔅᑕᒧᑦ ᑐᒡᓕᐅᓂᐊᓕᖅᑐᖅ, ᐃᓂᒋᓚᐅᖅᑕᖓ 2004-ᒥ 2008-ᒧᑦ, 
ᐊᑑᑎᖃᑦᓯᐊᕐᓂᖅᐹᖑᕕᒋᒍᓐᓇᖅᑕᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᑲᔪᖅᑐᐃᕕᒋᓗᒍᓗ ᓇᑦᓯᓕᕆᓂᒃᑯᑦ 
ᑮᓇᐅᔭᓕᐅᕋᓱᐊᕈᑕᐅᔪᓂᒃ. 
 
ᐊᓗᑭ ᕉᕼᐊᔅ ᐱᔪᓐᓇᕐᓂᕐᒥᓂᒃ ᐊᑐᒃᑲᓐᓂᕐᓂᐊᓕᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᒥᓂᔅᑕᒧᑦ 
ᑐᒡᓕᐅᓕᕐᓗᓂ, ᓯᕗᒧᒋᐊᖅᑎᑦᓯᕕᒋᓚᐅᖅᑕᖓ ᐊᒥᓱᕐᖑᐃᕙᓪᓕᐊᓂᕐᒧᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐋᖅᑭᑦᓱᐃᕙᓪᓕᐊᓪᓗᓂᓗ ᓴᙱᓂᖅᓴᐅᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ. 
 
ᖁᕕᐊᓐ ᕙᓛᓇᒐᓐ ᐅᑎᕐᓂᐊᖅᑐᖅ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒧᑦ ᑐᒡᓕᐅᓗᓂ, ᐊᑑᑎᖃᕈᓐᓇᕐᓂᐊᕐᖓᑦ 
ᐊᕐᕌᒍᓂᒃ 17-ᓂᒃ ᖃᐅᔨᒪᓂᕐᒥᓂᒃ ᐸᓖᓯᓕᕆᓂᕐᒧᑦ, ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ 
ᐃᑲᔪᖅᑕᐅᕕᓕᕆᓂᕐᒧᓪᓗ. 
 
ᓄᑦᑎᖅᑕᐅᔪᑦ ᐊᑐᓕᕐᓂᐊᖅᑐᑦ ᓄᕕᐱᕆ 25, 2008. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ:’ 
ᑭᐅᕋᓐ ᖃᑉᓗᓈ 
ᐊᓪᓚᕝᕕᖓᓂ ᓯᕗᓕᖅᑎ ᐄᕙ ᐋᕆᐊᒃ 
(867) 975-5059 
kkabloona@gov.nu.ca
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

